		


[bookmark: _Ref33607571]SHTOJCA IV
Prokurimi nga përfituesit e granteve në kontekstin e projekteve të jashtme të Bashkimit Evropian

1. [bookmark: _Ref33501318]PARIMET
Nëse për zbatimin e një projekti nevojitet prokurim nga përfituesi(t), kontrata duhet t’i jepet tenderit që ofron vlerën më të mirë për paratë (d.m.th., tenderit që ofron raportin më të mirë çmim-cilësi) ose, sipas rastit, tenderit që ofron çmimin më të ulët. Në këtë mënyrë, përfituesi(t) duhet të shmangin çdo konflikt interesi dhe të respektojnë parimet bazë të mëposhtme:
· Kur përfituesi nuk nis një procedurë të hapur tenderi, ai duhet të japë arsye për zgjedhjen e ofertuesve që ftohen të paraqesin një ofertë
· Përfituesi do të vlerësojë ofertat e marra sipas kritereve objektive të cilat bëjnë të mundur vlerësimin e cilësisë së ofertave dhe të cilat marrin parasysh çmimin (ofertës me çmimin më të ulët i jepet nota më e lartë për kriterin e çmimit).
· Përfituesi duhet të ruajë dokumentacion të mjaftueshëm dhe të përshtatshëm në lidhje me procedurat e aplikuara dhe të cilat justifikojnë vendimin për parazgjedhjen e ofertuesve (kur nuk përdoret një procedurë e hapur tenderi) dhe vendimin për përcaktimin e fituesit.
· Duke iu referuar seksionit 2.4 të PRAG, përfituesi do të jetë përgjegjës për respektimin e masave kufizuese të BE-së në dhënien e kontratave.
Përfituesi mund të vendosë të zbatojë procedurat e prokurimit të përcaktuara në udhëzuesin praktik. Nëse këto procedura ndiqen në mënyrë korrekte, parimet e mësipërme do të konsiderohet se janë respektuar.
Komisioni Evropian do të kryejë kontrolle ex post lidhur me respektimin nga ana e përfituesit(ve) të parimet e mësipërme dhe rregullave të Kreut 2 më poshtë. Mosrespektimi i këtyre parimeve ose rregullave do t’i bënte shpenzimet përkatëse të papranueshme dhe të pamundura për financim nga BE/EDF.
Dispozitat e kësaj shtojce zbatohen me ndryshimet e nevojshme për kontratat që do të lidhen nga entiteti(et) e lidhur me përfituesin(et).
2. [bookmark: _Ref17797939][bookmark: _Ref17802608]Kriteret për kontratën
Rregulli i shtetësisë
Pjesëmarrja në procedurat e tenderit të menaxhuara nga përfituesi(t) është e hapur në kushte të barabarta për të gjithë personat fizikë që janë shtetas dhe personat juridikë (që marrin pjesë ose si individë ose në grup-konsorcium-ofertuesish) të krijuar ligjërisht në një Shtet Anëtar ose në një vend, territor apo rajon të përcaktuar si të pranueshëm nga rregullorja/akti bazë përkatës që përcakton rregullat praktike për të drejtën e pjesëmarrjes në grante sipas Shtojcës A2a të udhëzimit praktik. Ofertuesit duhet të deklarojnë shtetësinë e tyre në tenderët ku marrin pjesë dhe të ofrojnë vërtetimin standard të shtetësisë sipas legjislacionit të tyre kombëtar.
Ky rregull nuk zbatohet për ekspertët e propozuar në tenderët e shërbimeve të financuara nga granti.
Rregulli i origjinës
Nëse akti bazë ose instrumentet e tjera që aplikohen për programin në bazë të të cilit financohet granti (përkatësisht për grantet e financuara nga një akt bazë sipas Kuadrit Financiar Shumëvjeçar për vitet 2014-2020) kanë si të detyrueshëm rregullin e origjinës për mallrat e blera nga përfituesi në kuadër të grantit[footnoteRef:1], ofertuesit duhet t’i kërkohet të dëshmojë origjinën e mallrave[footnoteRef:2] dhe kontraktori i përzgjedhur ka detyrimin të tregojë gjithmonë origjinën e mallrave. [1:  Sipas CIR (d.m.th. jo IPA I) dhe mallrat EDF mund të vijnë nga çdo vend nëse shuma e mallrave që do të prokurohen është nën 100 000 euro për blerje. ]  [2:  Për qëllime të kësaj shtojce, termi “origjina” është përcaktuar në Kapitullin 2 të Rregullores (KE) Nr. 450/2008 të Parlamentit Evropian dhe Këshillit të datës 23 prill 2008 që përcakton Kodin Doganor të BE-së (Kodi Doganor i Modernizuar).] 

Për pajisjet dhe automjetet me një kosto njësi për blerje me shumë mbi 5,000 euro, kontraktorët duhet të paraqesin te përfituesi(t) certifikatën e origjinës jo më vonë se data kur dorëzojnë faturën e parë. Certifikata e origjinës duhet të jetë lëshuar nga autoritetet kompetente të vendit të origjinës së mallrave dhe duhet të jetë në përputhje me rregullat e përcaktuara nga legjislacioni përkatës i Bashkimit Evropian. Mosrespektimi i këtij kushti mund të rezultojë në ndërprerjen e kontratës dhe/ose pezullimin e pagesës.
Për rastet ku mallrat mund të vijnë nga çdo vend, nuk ka nevojë të dorëzohet certifikata e origjinës.
Po ashtu, për grantet e financuara nga një akt bazë në kuadër të kornizës financiare shumëvjeçar për vitet 2021-2027, mallrat mund të kenë origjinën në çdo vend dhe nuk ka nevojë të dorëzohet certifikata e origjinës.
Përjashtimet nga rregullat për shtetësinë dhe origjinën
Për rastet kur zbatohet një marrëveshje për zgjerimin e tregut për prokurimin e mallrave, punëve ose shërbimeve, aksesi duhet të jetë i hapur edhe për shtetasit dhe mallrat me origjinë nga vende të tjera sipas kushteve të përcaktuara në atë marrëveshje.
Nga ana tjetër, në raste të jashtëzakonshme të vërtetuara sipas parashikimeve të rregulloreve në fuqi, për t’u dhënë akses shtetasve ose mallrave me origjinë nga vende të ndryshme nga ato të përmendura në seksionet 2.1 dhe 2.2, duhet të kërkohet një autorizim paraprak nga Komisioni Evropian përpara fillimit të procedurës, përveç rastit kur projekti zhvillohet në një vend nën një deklaratë krize.

